	Evrópunefnd Sjálfstæðisflokksins

- Málefnahópur um atvinnuvegi –
Bændasamtökin

	Verkefnið

Eftir umræður vinnuhópa á vegum málefnahópsins um atvinnuvegi var ákveðið að leita eftir svörum við frekari spurningum frá hagsmunaaðilum atvinnuveganna.



	Mikilvægt er að fá fram skýra afstöðu hagsmunaðila atvinnuveganna varðandi aðra möguleika en Evruna og ESB aðild.  Vinsamlegast tilgreindu hvern af eftirtöldum kostum þú telur helst koma til greina sem grunn að framtíðastefnu Íslands í peningamálum.

	Valkostir í núverandi stöðu
	Tilgreinið einn valkost

	1. Aðild að ESB og upptaka Evru í kjölfarið

2. Einhliða upptaka Evru

3. Einhliða upptaka annars gjaldmiðils en Evru: 

a. US$

b. GBP

c. Svissneskur franki

d. NOK

e. JPY

f. Aðrir kostir?

4. Myntráð

5. Upptaka annars gjaldmiðils í samstarfi við önnur þjóðríki/seðlabanka.

6. Halda íslensku krónunni

a. Flot

b. Fastgengi

7. Önnur leið – hver?


	Myntráð.

	Teljið þið að framtíðarhorfur ESB og framtíðarsýn ykkar greinar samræmist til lengri tíma litið? Vinsamlegast tilgreinið helstu þætti.

	Landbúnaðarstefna ESB hefur tekið miklum breytingum á undanförnum árum. Árið 2003 var tekin ákvörðun um grundvallarbreytingar sem byggja á að styrkir til landbúnaðar greiðast út á land án þess að skylda sé um framleiðslu. Á móti er krafa um að landi sé haldið í góðu landbúnaðarhæfu ástandi ásamt fleiri skilyrðum um góða búskaparhætti. Ljóst er að stækkun ESB til austurs kallar á áframhaldandi breytingar til að laga útgjöld til þessa málaflokks að þessari þróun. Markmið landbúnaðarstefnu ESB og nýlegum breytingum á henni má í stuttu máli telja eftirfarandi

· Framleiðsluákvarðanir bænda ráðist af markaði án opinberrar íhlutunar.

· Hvetja til að búskapur verði sjálfbær umhverfislega og efnahagslega

· Gera landbúnaðarstefnuna einfaldari fyrir bændur og framkvæmdaraðila hennar

· Styrkja stöðu ESB í samningum um WTO -  sjá einnig svar við spurningu um Lissabon samkomulagið.
Með fjölgun aðildarlanda þar sem  hærra hlutfall vinnuafls er í landbúnaði en gerist í “gömlu” ESB ríkjunum, má þess vænta að þessi þróun haldi áfram. Sjónarmið um að einstök ríki eigi að efla sinn landbúnað og matvælaframleiðslu m.a. sem þátt í matvælaöryggi, atvinnustefnu og menningu láta á móti undan síga. Landbúnaður á norðlægum slóðum þar sem framleiðsluskilyrði eru oft óhagstæðari en sunnar í álfunni verður þannig smám saman háður afstöðu ekki aðeins viðkomandi ríkis til að leita sérlausna fyrir hann heldur og vilja sívaxandi fjölda aðildarlanda til að fallast á slíkar sérlausnir. Við teljum því heppilegast að starfsumhverfi íslensks landbúnaðar sé mótað af íslenskum stjórnvöldum.



	Teljið þið að innleiðing Lissabon samkomulagsins muni hafa jákvæða áhrif eða neikvæða áhrif á grein ykkar til lengri tíma litið?

	Innleiðing Lissabon sáttmála Evrópusambandsins mun hafa neikvæð áhrif á íslenskan landbúnað og byggð í dreifbýlinu. Áhrif smáríkja minnka innan ESB þar sem Ísland mun ekki hafa fastan fulltrúa í framkvæmdastjórn sambandsins öll ár, atkvæðavægi Íslands verður minna í ráðherraráðinu (miðað við núverandi sáttmála) og stofnanir ESB fá aukið vald á kostnað einstakra ríkja. Neitunarvald ríkja minnkar til muna þegar ákvarðanir um landbúnaðar- og sjávarútvegsmál verða teknar í auknu mæli með svonefndu samráðsákvörðunarferli (e. co-decision procedure) innan ESB í samræmi við Lissabon sáttmálann. Framkvæmdastjórnin fær aukið vald til að gera viðskiptasamninga fyrir hönd aðildarríkja án þess að þau geti haft mikil áhrif á það ferli. Þá er kveðið á um það í nýja sáttmálanum að eitt af lykilmarkmiðum ESB verði afnám viðskiptahindrana í alþjóðlegum viðskiptum sem mun gera Íslandi ómögulegt að tryggja matvæla- og fæðuöryggi landsins með innlendri matvælaframleiðslu. Í raun þýðir þetta að Ísland mun hafa hverfandi áhrif á mótun hinnar sameiginlegu landbúnaðarstefnu ESB (CAP) eftir að inn í sambandið er komið. Í þessu sambandi er rétt að benda á að ESB hefur umbylt CAP á síðustu 15 árum án breytinga á sáttmálum eða aðildarsamningum ESB. Þess vegna skiptir áhrifaleysi Íslands um landbúnaðarmál innan ESB sköpum fyrir hagsmuni íslensks landbúnaðar til lengri tíma litið.    




